
Ávarp bæjarstýru 
Endurvinnsla er hagkvæm og umhverfisvæn 

 
Nú eru tvö ár síðan sorphirðuhandbók var fyrst dreift á heimili í Fjarðabyggð.  
Þá var bæjarbúum fyrst kynntur sá kostur að hafa tvær tunnur – aðra fyrir al-
mennan úrgang til urðunar og hina fyrir endurvinnanlegan úrgang.  Fjöldi 
heimila valdi að hafa tvær tunnur og er reynslan af því góð.  Nú er gengið skre-
finu lengra og verða tvær tunnur almenna reglan við heimili í bænum frá miðju 
þessu ári. 
 
Ávinningur af flokkun heimilissorps er ótvíræður. m.a. sá að nýta dýrmætan 
urðunarstað lengur. Meðferð úrgangs er meðal mikilvægustu umhverfismála. 
Endurvinnsla stuðlar að sjálfbærri þróun og er fjárhagslega hagkvæm. Til 
viðbótar endurvinnslutunnu eiga íbúar þess kost að fá sér jarðgerðarílát.  Með 
því nýtist lífrænn úrgangur til að bæta jarðveginn í görðum og búa blómum, 
trjám og öðrum gróðri betri vaxtarskilyrði. 
 
Að undangengnu útboði gerði Fjarðabyggð fyrir skemmstu samning við 
Íslenska gámafélagið um að annast sorphirðu í sveitarfélaginu næstu sex ár.  
Fulltrúar fyrirtækisins hafa haldið fundi í öllum þéttbýliskjörnunum til að 
kynna kosti flokkunar og endurvinnslu.  Á næstu vikum fylgja þeir fundunum 
eftir með því að sækja íbúa heim og leiðbeina þeim um hvernig best er að 
flokka og búa um tunnur.  Ég hvet alla íbúa til að leggja sitt af mörkum og 
stuðla þar með að framförum í umhverfismálum. 
 

Helga Jónsdóttir bæjarstýra 

Almennar upplýsingar 

Síða 4 

Fjarðabyggð varð til við sameiningu Fjarðarbyggðar eldri, Austurbyggðar, Fá-
skrúðsfjarðarhrepps og Mjóafjarðarhrepps hinn 9. júní 2006 Fjarðabyggð er 
fjölmennasta sveitarfélag á Austurlandi og voru íbúar þess 4.637 talsins þann 
22. desember 2009 (Hagstofa Íslands, 2010).  
Heildar flatamál Fjarðabyggðar er um það bil ellefu hundruð ferkílómetrar og 
nær frá Dalatanga í norðri að Kambanesi í suðri. Landslagið er stórbrotið, 
ströndin vogskorin og fjallendi mikið. 

Skrifstofur Fjarðabyggðar 
 

Skrifstofur sveitarfélagsins eru tvær á Hafnargötu 
2, Reyðarfirði.  Hún eru opnar frá kl:  9:00 - 16:00.  Skiptiborð er 
opið 10:00 - 16:00.  

Sími á bæjarskrifstofum er 470 9000 
Fax: 470 9001 
Netfang: fjardabyggd@fjardabyggd.is 
Heimasíða: www.fjardabyggd.is 
 
Umsjón með gerð handbókar 
 
Íslenska Gámafélagið ehf. 
Gufunesi 
112 Reykjavík 
Sími: 577 5757 
Fax: 577 5758 
Skrifstofa og sími eru opin frá 08:00—17:00. 
Um helgar er opið fyrir vaktsíma 840-5757 
 
Heimasíða: http://www.igf.is  
Netfang: igf@igf.is 
Umhverfis- og ráðgjafasvið: birgir@igf.is  
   elvar@igf.is  
   gunnar@igf.is 
   hildur@igf.is 

Tilgangur og markmið 
Skref til framtíðar 
 
Með handbókinni er leitast við að skipuleggja og skilgreina flokkun sorps í 
Fjarðabyggð. Með fræðslu um flokkunarmál og sorphirðu er notendum gert 
kleift að auka þekkingu og færni í átt til vistvænni vega. Með flokkun er unnt 
að endurvinna mikinn hluta sorpsins eins og fram kemur á næstu síðum þessa 
rits. Með því að flokka sorpið minnkum við rúmmál þess úrgangs sem fer til 
urðunar auk þess að stuðla að aukinni endurvinnslu t.d. á pappír, pappa, 
málmum o.fl. 
 
Sorphirðuhandbókin er ætluð til að auðvelda íbúum sveitarfélagsins til að taka 
virkan þátt í umhverfismálum Fjarðabyggðar. 

Flokkunarílát 
Þegar fólk hyggst hefja flokkun sorps til 
endurvinnslu koma oft upp vandamál við að 
finna hentug ílát undir úrganginn. Til að 
flokkunin verði einföld og þægileg í fram-
kvæmd er best að hafa ílát við höndina fyrir 
hvern flokk. Síðustu misseri hefur úrval af 

slíkum ílátum fyrir heimili  aukist mikið. Íslenska 
Gámafélagið flytur inn og selur flokkunarílát, en auk 
þess bjóða flest fyrirtæki sem selja innréttingar í eld-
hús  upp á lausnir fyrir flokkun sorps. Meðfylgjandi 
myndir eru af lausnum sem hægt er að fá hjá Íslenska 
Gámafélaginu og IKEA.  
 

Aðrir flokkar 
Það hráefni sem fer í Grænu tunnuna er 
hreint hráefni, þ.e. laust við matarleifar og 
annað sem veldur lyktarmengun og því er í 
lagi að safna því hráefni saman annars 
staðar en í eldhúsinnréttingunni, sé ekki 
pláss þar. Meðfylgjandi myndir af 
flokkunarkössum frá IKEA og Íslenska 
Gámafélaginu geta gefið hugmyndir um 
hvernig geyma má flokkana sem fara í Grænu tunnuna. 

Einfalt er að hafa glæra poka í kössunum og því er þægilegt og hreinlegt að 
taka pokann úr, binda fyrir og setja í Grænu tunnuna. Ílátum sem þessum má 
koma fyrir í þvottahúsum, geymslum eða bílskúrum. 

Hugmyndir af ílátum er hægt að finna á  http://fenur.is/user/pictures/0/43/49/  

Lausnir fyrir flokkun 

Síða 6 

Hversvegna endurvinnsla? 

Að búa til hringrás hráefna 
  
Markmiðið með endurvinnslu er að til verði hringrás og miða að því að 
frumvinnsla á hráefnum minnki. Með því að draga úr frumvinnslu hráefna 
minnkar álag á auðlindir jarðar. Því til viðbótar dregur úr því magni sorps sem 
þarf að urða.  
Með því að endurvinna getum við nýtt hráefnin aftur og búið til hringrás 
hráefna. Ef þú flokkar í Grænu tunnu Íslenska Gámafélagsins stuðlar þú að 
aukinni hringrás hráefna og minni auðlindanotkun. Fyrir hvert tonn af pappír 
sem fer í endurvinnslu sparast um 17 fullvaxin tré.  
Árið 2009 sendi Íslenska Gámafélagið frá sér pappír til endurvinnslu sem 
jafngildir því að fella þyrfti 103.500 fullvaxin tré ef frumvinna þyrfti hráefnin.  
Á þessum tölum má sjá að til einhvers er að vinna með endurvinnslu, bæði fyrir 
náttúruna og okkur sjálf. 

Árið 2009 sendi Íslenska Gámafélagið frá sér pappír til endurvinnslu sem jafngildir 
því að fella þyrfti 103.500 fullvaxin tré ef frumvinna þyrfti hráefnin 

Sorptunnur í Fjarðabyggð 
Staðsetning 
Æskilegt er að sorpílát séu staðsett við framanvert hús eða 
í sorpgeymslum og gæta þarf þess að aðgengi við losun sé 
sem best. Íbúar eru hvattir til að taka tillit til leiðbeininga 
Brunamálastofnunar nr. 84.BR2 um staðsetningu sorpíláta 
úr plasti. Leiðbeiningarnar má finna á heimasíðu Bruna-
málastofnunar á www.brs.is undir “Leiðbeiningar”. 

Frágangur 
Hafa verður í huga, þegar gengið er frá sorpíláti við 
heimahús, að aðgengi að sorpíláti sé í lagi og auðvelt sé 
að fara með það til losunar. Íbúum er skylt að moka snjó 
frá sorpíláti. Festingar á tunnum skulu vera þannig að 
auðvelt sé að losa þær og ganga frá þeim aftur. Tunnur 
sem bundnar eru með bandspottum verða ekki bundnar 
aftur eftir losun.  

 

Yfirfullar tunnur 
Ílát skulu ekki fyllt meira en svo að þeim sé hægt að loka. 
Yfirfullar tunnur geta valdið vandræðum þegar þær eru 
losaðar og sóðaskap ef vargfugl kemst í ruslið. Yfirfullar 
tunnur verða ekki losaðar og er íbúum bent á söfnunarstöð 
sveitarfélagsins þegar losa þarf meira magn úrgangs en 
rúmast í heimilistunnunni. 

 

 

Of lítil ílát? 
Á sorphirðudagatali sveitarfélagsins má sjá hvenær tunnur 
eru losaðar. Ef íbúar þurfa að losa sig við meiri úrgang en 
kemst fyrir í tunnunum er hægt að skila flokkuðu sorpi á 
söfnunarstöð í Fjarðabyggð. 



 

 

Að byrja að flokka 

Eitt af þeim markmiðum sem hver og einn ætti að setja sér er að minnka um-
fang heimilis– og/eða fyrirtækjasorps og flokka. Hér eru nokkur góð ráð fyrir 
þá sem eru að hefja sorpflokkun: 

· Að velja fjölnota vörur í stað einnota er liður í því að minnka umfang 
þeirra hluta sem við hendum.  

· Að minnka umbúðanotkun eins og kostur er. Hægt er að kaupa stærri 
umbúðir, hafa þær fjölnota o.s.frv. 

· Að endurvinna lífrænan úrgang með moltugerð. Allt að 30 - 35% 
heimilissorps er lífrænn úrgangur sem má endurvinna með moltugerð og 
nýta við uppgræðslu og gróðursetningu.  

· Rétt er að koma spilliefnum á rétta staði, t.d. með því að skila útrunnum 
lyfjum til apóteka, skila rafhlöðum á söfnunarstaði og skila öðrum spilli-
efnum á sorpstöðvar til eyðingar. 

· Minnkum pappírsflóðið með því að flokka og skila pappír svo hægt sé 
að endurvinna hann. 

· Um 76 milljónir ferna eru í umferð á hverju ári. Aðeins 6 milljónir 
þeirra eru endurunnar. Minnkum rúmmál sorps og flokkum fernurnar 
frá. 

· Bylgjupappa ætti að flokka frá heimilissorpi og setja í endurvinnslu. Um 
20.000 tonn falla til á ári hverju á höfuðborgarsvæðinu. Einungis um 
2.000 tonn skila sér til endurvinnslu.  

· Málmhlutir frá heimilum eru margvíslegir. Mikilvægt er að endurvinna 
málma því minnka má rúmmál sorps með því að endurnýta þennan verð-
mæta flokk. 

Með flokkun má minnka það rúmmál þess sorps sem fer til 
urðunar um allt að 80%. 

Endurunnir málmar Endurunnið plast Endurunnin dagblöð Landgræðsla með moltu 

Endurvinnanlegt sorp - Græna tunnan 
Fjarðabyggð útvegar öllum íbúum sveitarfélagsins 
Græna tunnu undir þann hluta heimilissorpsins sem er 
endurvinnanlegur. 

Mikilvægt er að gengið sé frá hráefninu samkvæmt 
meðfylgjandi leiðbeiningum, annars er hætt við að 
hráefnið verði óhæft til endurvinnslu og endi í urðun. 
Nánari útskýringar á því sorpi sem fer í Grænu tunnuna 
er að finna í næstu köflum og á www.flokkarinn.is. 
Það sem fer í Grænu tunnuna er eftirfarandi: 
 

Dagblöð  — Beint í tunnuna 
Tímarit  — Beint í tunnuna 
Bæklingar  — Beint í tunnuna 
Skrifstofupappír — Beint í tunnuna 
Bylgjupappi  — Beint í tunnuna 
Fernur/Sléttur pappi — Í glærum poka*  
Plastumbúðir  — Í glærum poka 
Minni málmhlutir — Í glærum poka 

 
Hreinsið umbúðir vel og skolið fernur 

 
- ATH -  

Rafhlöður og gler má ekki setja í Grænu 
tunnuna. 

�
* Fernum og sléttum pappa sem raðað er hverju ofan í 

aðra má setja beint í tunnuna. Munið að skola... 

Með því að flokka heimilissorp minnkar þú rúmmál þess sorps sem þarf að 
urða. Það sparar landrými á urðunarstöðum umtalsvert. Á norðurslóðum er 
sérstaklega nauðsynlegt að minnka sem mest úrgang en niðurbrot er afar hægt 
við aðstæður eins og t.d. fyrirfinnast á Íslandi. Einnig er vert að líta til þess 
hversu miklu munar í orkusparnaði, efniskostnaði o.fl. þáttum í endurvinnslu, 
t.d. á málmum og pappír. Með því að flokka sorp leggur þú þitt af mörkum. 
Þannig getum við skilað landinu hreinu og fallegu til komandi kynslóða. 

Plastumbúðir 

Mikið fellur til af allskyns plastumbúðum á 
heimilum sem geta verið mjög fyrirferðarmiklar. 
Stór hluti allra plastumbúða  er endurvinnanlegur, 
en merki á botni umbúðanna segir til um hvort um 
endurvinnanlegt plast sé að ræða. Allar plastum-
búðir sem bera eftirfarandi númer eru endurvinnan-

legar og mega 
því fara í G r æ n u 
tunnuna: 
 
 
 
 
 
Þessum flokki tilheyra t.d. sjampóbrúsar, 
tómatsósuflöskur, ýmsir plastbakkar undan 
matvörum, plastílát undan mjólkurdrykkjum, 
hreinsiefnum o.fl. Einnig tilheyra flokknum 
allir pokar úr mjúku plasti.  Þessi flokkur má fara saman í glærum poka í 
G r æ n u  t u n n u n a . 
Umbúðirnar þurfa að vera tómar og án allra aðskotahluta, s.s. matar- eða efna-
leifa (límmiða þarf ekki að taka af). Umbúðir sem eru að hluta úr plasti og að 

hluta úr öðru efnum fara í almennt sorp nema hægt sé að aðskilja 
efnin, en þá er þeim skilað hverju fyrir sig í sinn flokk. 
 
Athugið! Frauðplast og ómerkt plastílát eru ekki endurvinnan-
leg. Það flokkast sem almennt sorp og má því ekki fara í Grænu 

tunnuna og þarf því að fara með almennu sorpi. 
 
 
Hvernig er plast endurunnið?  
Mismunandi plast tegundir eru flokkaðar hver frá annarri, efnið er mulið og 
nýtt til plastframleiðslu á nýjan leik. Afurðir úr endurunnum plastumbúðum eru 
m.a. rör, bílahlutir og tunnur.  
 
 

Í glærum poka 

Beint í tunnuna 

Fernur og sléttur pappi 

Töluvert magn af fernum og umbúðum úr sléttum 
pappa falla til á flestum heimilum. Þetta eru umbúðir utan 
af morgunkorni, ýmsum skyndiréttum, kexi, þvottefni og 
óteljandi öðrum vörum. Slíkar umbúðir eru fljótar að fylla 
hjá okkur ruslaföturnar enda oft plássfrekar. 
  
Það má flokka allar umbúðir úr sléttum pappa í einn flokk 
og setja t.d. fernur, morgunkornspakka og aðrar slíkar 

umbúðir úr pappír eða kartoni í Grænu tunnuna. Hráefnið þarf hins vegar að 
vera ómengað af öðrum efnum til þess að hægt sé að endurvinna það.           

Bylgjupappi 

Í þennan flokk má setja allan bylgjupappa, t.d. pappakassa 
og pitsukassa. Bylgjupappa er hægt að þekkja af bylgjum 
sem sjást ef brúnir hans eru skoðaðar. Það er í lagi að 
bylgjupappinn sé áprentaður, plasthúðaður og litsterkur. 
Bylgjupappinn verður að vera laus við matarleifar og aðra 
aðskotahluti.  
ATH - Allur annar pappi, t.d. morgunkornspakkar, 
skókassar, eggjabakkar, fernur og ýmsar umbúðir 

undan matvælum, fara ekki með bylgjupappa. Þær umbúðir eru úr 
sléttum pappa (sjá næsta kafla). 
Bylgjupappa má setja beint í Grænu tunnuna. 
Þegar mikið fellur til af bylgjupappa á heimilum, eins og t.d. þegar 
keypt eru ný húsgögn, þá er best að fara með pappann á söfnunarstöð 
sveitarfélagsins til að koma í veg fyrir að Græna tunnan fyllist. 
  
Íslenska Gámafélagið flytur bylgjupappann  til endurvinnslu í Svíþjóð. 

———————— 
ATH 

 
Úr endurunnum bylgjupappa er framleiddur 

nýr bylgjupappi. 
 

Það má endurvinna pappakassa allt að sjö 
sinnum. 

Í glærum poka/ 
fernur í fernu 

Beint í tunnuna 

Þess vegna er mikilvægt að fjarlægja allar 
matarleifar og plastumbúðir sem kunna að 
vera innan í umbúðum. Fernur er æskilegt að 
skola til að forðast lykt og brjóta svo allar 
umbúðir saman svo þær taki minna pláss.  
 
 
 
 
Séu fernur brotnar saman hver ofan í aðra má setja þær beint í Grænu 

tunnuna! Munið að skola þær.... 

Dagblöð, tímarit og skrifstofupappír. 

Dagblöð, tímarit og annan prentpappír ætti aldrei að setja 
með almennu sorpi. Dagblöð og tímarit eru ekki rusl heldur 
endurvinnanlegt hráefni. Íslenska 
Gámafélagið meðhöndlar þetta hráefni 
á svipaðan hátt og pappann hér að 
framan og er það flutt erlendis til  
endurvinnslu.  

 
Þennan flokk má setja beint í Grænu tunnuna. Honum tilheyra; dagblöð, 
tímarit, auglýsingabæklingar, skrifstofupappír og stílabækur.  
   
Að endurvinna pappír er mjög umhverfisvænt. Fyrir hvert tonn af pappír sem 
settur er í endurvinnslu sparast allt að 3m3 í landfyllingu. Einnig sparast um 17 
tré fyrir hvert tonn af pappír sem er endurunninn og um helmingur þeirrar orku 
sem þarf til að frumvinna pappírinn.          
 

Hvað er gert við hráefnið? 
Vörur sem við fáum úr endurunnum pappír: Dagblaðapappír, klósettpappír,  

eldhúspappír og eggjabakkar.   

Málmhlutir  

Margs konar smáhlutir úr málmum falla til á heimilum, t.d. 
niðursuðudósir, álpappír, málmur utan um sprittkert i og 
málmlok af krukkum o.fl . Alla þessa smáu málmhluti má 
s e t j a  í  G r æ n u  t u n n u na. 
Niðursuðudósir skal skola áður en 
þeim er skilað til endurvinnslu og 
álpappír og umbúðir skulu vera án 

matarleifa. Þessir málmhlutir fara í glærum 
plastpokum í Grænu tunnuna.  
 
 
Málmur ætti ekki að fara með almennu sorpi þar sem um er að ræða verðmætt 
hráefni. Stærri málmhlutum má skila í gáma á söfnunarsvæðum.   
 
 

Hvað er gert við hráefnið? 
Málmur er fluttur til brotamálmsfyrirtækja þar sem hann er flokkaður 

og pressaður og því næst fluttur út til bræðslu og endurvinnslu. 
——————————————— 

Við endurvinnslu á áli eru aðeins notuð 5% af þeirri orku sem 
annars þyrfti til framleiðslu á áli.  

Í glærum poka 

Almennt sorp - Gráa tunnan 
 
Það sorp sem ekki er endurvinnanlegt flokkast sem almennt 
sorp. Dæmi um almennt sorp frá heimilum er t.d. gler, 
bleiur, umbúðir úr blönduðu hráefni (t.d. plastumbúðir 
með álfilmu sem ekki er hægt að skilja frá), umbúðir sem 
ekki er hægt að hreinsa o.fl. 

Almennt heimilissorp er sett í Gráu tunnuna en hún er losuð á 
tveggja vikna fresti. Nákvæmar dagsetningar má finna á 
sorphirðudagatali aftar í þessu riti, á heimasíðu Fjarðabyggðar og á 
www.flokkarinn.is.  

Innihald Gráu tunnunnar er eina sorpið sem fer til urðunar. 
Tilgangur verkefnisins er m.a. að draga úr magni þessa flokks. 

Með því að jarðgera lífrænan úrgang 
minnkar heimilissorpið um 30—35% 
og eykur þannig plássið í Gráu 
tunnunni. Afurðin er næringarrík 
molta sem nýtist sem ákjósanlegur 
jarðvegsbætir í garðinn.  

Íslenska Gámafélagið býður íbúum Fjarðabyggðar jarðgerðarílát á sérstökum 
afslætti í tilefni verkefnisins. Þannig geta íbúar dregið enn frekar úr urðun og 
stundað heimajarðgerð á lífrænum úrgangi. 

Jarðgerðarílát - Hvað er hægt að 
jarðgera? 
  
Í jarðgerðarílátið fer 
það sem til fellur í 
eldhúsinu s.s. flestir  
matarafgangar, brauð, 
kaffikorgur, tepokar 
og þess háttar auk 
þeirra lífrænu efna 
sem til falla í garðinum eins og til dæmis 
gras, greinar og afklippur plantna. Nánari 
upplýsingar um heimajarðgerð og hvernig 
standa skal að henni má fræðast um á 
flokkarinn.is eða hjá Íslenska Gámafélag-
inu í síma 577-5757��
��

Jarðgerðarílát - þinn eigin áburður! 

Með því að jarðgera líf-
rænan úrgang minnkar 

heimilissorpið um  
30—35%  

Hugsum áður en við hendum... 

TILBOÐ 

19.900 

Söfnunarstöðvar Fjarðabyggðar  

Opnunartímar söfnunarstöðva í Fjarðabyggð 

Reglur á söfnunarstöðvum sveitarfélagsins 
 

Fyrirtæki greiða fyrir losun á öllum úrgangi samkvæmt gjaldskrá. Al-
menningur notar þessar stöðvar endurgjaldslaust þegar komið er með 
almennan heimilisúrgang. Það sem hinsvegar flokkast ekki undir dag-
legan heimilisrekstur og almenningur þarf að greiða fyrir er t.d.  
 
· Úrgangur frá byggingu eða breytingu íbúðahúsnæðis og lóða, t.d. 

innréttingar, gólfefni, múrbrot og þessháttar.  
· Úrgangur frá bifreiðaviðgerðum 
· Úrgangur vegna húsdýrahalds 
· Athugið að hámark farmstærða á Söfnunarstöð eru 2 m3. 
 
Úrgangur skal vera vel flokkaður og umfangsminnkaður eins og þess er 
kostur. Góð flokkun og umfangsminnkun leiðir til lægra verðs. Reglur 
geta breyst í takt við samþykktir sveitarfélagsins. 

· Mjóifjörður - öllu sorpi skilað í söfnunargám við höfnina. 

UPPLÝSINGAR Í SÍMA 577-5757 

Sorpflokkar á söfnunarstöðvum Fjarðabyggðar 
Á Söfnunarstöðvum í Fjarðabyggð og í Móttökustöð á Reyðarfirði verður tekið 
á móti eftirfarandi flokkum. Hafa ber í huga að flokka ætti úrganginn áður en 
komið er á móttökustöð. 

Sorphirðudagatal 2010 

LITALYKILL 

Athugið að hirðing getur tafist vegna óviðráðanlegra þátta eins og 
veðurs. Hirðing mun þá fara fram eins fljótt og verða má. Ekki 
verða sendar út sérstakar tilkynningar verði töf á hirðingu. 

© Umhverfissvið Íslenska Gámafélagsins 

Klippið hér 


